
				এই পাতাটির মুদ্রণ সংশোধন করা প্রয়োজন। 
ধৰ্ম্ম সঙ্গীত
নয়ন তোমারে পায় না দেখিতে
রয়েচ নয়নে নয়নে ।
হৃদয় তোমারে পায় না জানিতে,
হৃদয়ে রয়েচ গোপনে ।
বাসনার বশে মন অবিরত,
ধায় দশদিশে পাগলের মত,
স্থির আঁখি তুমি মরমে সতত, জাগিছ শয়নে স্বপনে ।
সবাই ছেড়েচে নাই যার কেহ,
তুমি আছ তার, আছে তব স্নেহ,
নিরাশ্রয় জন, পথ যার গেহ,
সে-ও আছে তব ভবনে ।
তুমি ছাড়া কেহ সাথী নাহি আর,
সমুখে অনন্ত জীবন বিস্তার,
কাল-পারাবার করিতেছ পার,
কেহ নাহি জানে কেমনে ।
জানি শুধু তুমি আছ তাই আছি,
তুমি প্রাণময়, তাই আমি বঁচি,
যত পাই তোমায় আরো তত যাচি,
যত জানি তত জানি নে।
>ぶ)○

	        এই পাতাটি অন্য কোনো ভাষায় উপলব্ধ নয়।

